
Според Светската трговска организација, Канада е 
еден од десетте најголеми увозници на преработен 
зеленчук.  Извозот на овие производи од 
Македонија во Канада моментално е мал, но 
отвореноста на Канада за увоз и импресивниот 
економски развој ја прави многу атрактивен пазар за 
македонските извозници на преработен зеленчук. 
  
Во мај, АгБиз програмата на УСАИД, заедно со 
Македонската асоцијација на преработувачи 
организираше шестдневна мисија за продажба и 
маркетинг во Торонто, Канада, за седум водечки 
македонски извозници на преработен зеленчук.  
Директорите на Бонум Плус, Випро, Техноалат, 
Алтра, Тргопродукт, Бест Фудс и Ларс имаа 
можност да посетат неколку продавници за 

малопродажба, односно супермаркети и продавници за продажба на етнички прехранбени 
производи во Торонто и неговата околина.  Тие дознаа дека македонските производи од 
пиперки, вклучително и печени пиперки, лутеница, ајвар и друг намази од пиперки се достапни 
во повеќето продавници за етнички прехранбени производи во Канада, но помалку во 
синџирите за малопродажба, и дека истите уживаат голема репутација меѓу потрошувачите. 
  
Од учесниците во програмата беше побарано да дадат анонимна евалвација за мисијата.  
Менаџерот на една од продавниците кои беа посетени напиша:  „Во нашата секојдневна 
работа се соочуваме со константна побарувачка за нови и уникатни производи, па дури и 
традиционални производи. Ова е одлична можност за извозниците од Македонија и за нивните 
многу вкусни производи како што се ајварот и лутеницата.“  
 
За да се зголеми нивната видливост на канадскиот пазар, македонските компании одржаа 
промотивен настан во најголемата семејна компанија за салата во Канада, каде што ги 
претставија своите производи. Додека канадските увозници, откупувачи на прехранбени 
производи и дистрибутери ги дегустираа македонските производи, учесниците објаснуваа како 
традиционално се консумираат нивните производи и суровините и технологијата што се 
користат за нивно производство.  Настанот беше организиран во соработка со Генералниот 
конзулат на Република Македонија во Торонто, а Амбасадорот Мартин Треневски ги поздрави 
гостите.   
 
Воспоставените контакти во текот на оваа маркетинг мисија веќе резултираат со нови нарачки 
од Канада за македонски производи од пиперки, во вредност од 150.000 евра, а дополнителна 
средба со потенцијални клиенти од Канада ќе се одржи во Македонија, во август.  

Македонски производи успешно се продаваат во Канада 

Средба со потенцијалните клиенти на промотивниот настан  
(лево македонските извозници, десно канадските клиенти) )  

Еднаш годишно, Бирото за развој на образованието (БРО) треба да спроведува оценување на 
работењето на своите 125 вработени.  До неодамна, овие годишни оценувања се спроведуваа pro 
forma, беа необјективни и немаа систематска структура, па заради тоа не ја исполнуваат својата 
оригинална цел, односно да им дадат насоки на вработените за нивниот понатамошен 
професионален развој.  Но оваа година, со помош на Програмата на УСАИД за човеков и 
институционален развој (HIDP), Бирото за развој на образованието воведе сеопфатен Систем за 
развој на персоналот со систематски пристап за оценување на своите вработени.     

 

„Системот содржи многу корисни инструменти за оценување 
на работата на персоналот во мојот сектор“, рече Силвана 
Ветероска, Раководител на секторот за професионален 
развој при Бирото за развој на образованието.  „Прво, 
профилот за работното место им даде на вработените 
можност сами да ја оценат својата работа на објективен 
начин, идентификувајќи ги при тоа нивните јаки и слаби 
страни, како и полињата во кои имаат потреба од 
подобрување на нивното знаење и вештини.  Второ, како 
нивен супервизор, профилот мене ми даде основа да се 
согласам или да не се согласам за одредени точки од 
нивната работа и да разговарам за тоа во текот на 
интервјуата, кога дојдовме со заеднички финални заклучоци 
за дадените оцени.  Се докажа дека ова е многу објективна 

евалвација која е прифатена и од оценувачите и оние кои се предмет на оценувањето, затоа што 
им дава можност на обете страни да ја подобрат комуникацијата и взаемната доверба.  
 

Еден од четирите органи при Министерството за образование и наука, Бирото за развој на 
образованието е одговорно за подготвување на национални наставни програми и програми за 
наставните предмети, за професионален развој на наставниците и за истражувања во полето на 
образованието. Како организација која е заснована врз знаење, персоналот на БРО мора да има 
напредни познавања и вештини, и токму затоа сеопфатниот Систем за развој на вработените е 
толку есенцијален и неопходен.  Системот е заснован врз профили на работни места кои 
функционираат и на институционално ниво (со обезбедување преглед на главните должности за 
секоја позиција, заедно со реалните и посакуваните нивоа на успешност) и на ниво на 
индивидуален член на персоналот (со обезбедување едноставен преглед на она што се очекува од 
вработениот и нивото на успешност).    
 

УСАИД му помогна на Бирото за развој на образованието да ги дизајнира профилите на работни 
мести за секоја позиција во БРО, зацртувајќи ги улогите и одговорностите. Работните профили 
служат како алатка за сопствена евалвација од која вработени можат јасно да ги препознаат своите 
потреби за развој, а исто така можат да добијат и систематски и структурен повратен одговор за 
сопствената работа од супервизорот.  Покрај тоа, следејќи ја целосната анализа на овие профили, 
БРО дизајнираше План за развој на вработените кој ги отсликува приоритетните потреби за 
професионален развој на сите вработени.   
 

Со овој ефикасен систем кој веќе е ставен во функција, БРО сега може континуирано да ги 
надгледува своите човечки ресурси, да обезбедува можности за професионален развој за 
вработените и да ги искористува нивните капацитети на оптимален начин.   
 

„Востановениот Систем за развој на персоналот му обезбедува на менаџментот на БРО јасна слика 
за вештините на вработените, нивните надлежности и достигнувања. Ова ни овозможува на 
посоодветен начин да ја распределуваме работата и обемот на работни задачи во рамките на БРО.  
Транспарентноста на очекувањата за секоја позиција резултираше во мотивиран персонал, кој 
постигнува подобри резултати“, рече Весна Хорватовиќ, Директор на БРО.  

    Објективното оценување на работата ја зголемува мотивацијата на 
персоналот 

Менаџерскиот тим на бирото креира профили/
опис на работа преку одредување на улогите и 

одговорностите за секоја позиција 

Отворен ден на Собранието – На 7 мај, Собранието на Република Македонија организираше 
Отворен ден на Собранието по повод одбележувањето на Денот на Европа, со поддршка на 
Проектот на УСАИД за развој на парламентот.  Граѓаните имаа можност да ја разгледаат зградата 

на собранието и да се сретнат со Претседателот на собранието и 
другите парламентарни лидери, вклучително и со парламентарните 
координатори, индивидуалните членови на собранието и вработениот 
персонал.  Институтот за парламентарна демократија, локална 
организација на Проектот на УСАИД за развој на парламентот помогна 
да се организира бесплатен транспорт до Скопје за 300 граѓани од 
цела Македонија со цел да го посетат законодавниот дом и да се 
сретнат со нивните претставници. Ова беше координирано преку 
конститутивните канцеларии на членовите на собранието во Битола, 

Гостивар, Охрид, Прилеп, Радовиш, Штип, Струга, Струмица и Тетово.  Неколку невладини 
организации го искористија Отворениот ден како можност да се сретнат со членовите на 
собранието и со лидерите на парламентарните групи за да добијат кратки информации за нивните 
законодавни иницијативи, а се обидоа и да ја добијат нивната поддршката.  Настанот беше 
организиран со финансиска поддршка од Националниот грант за демократија и УСАИД.  
 

Прв овластен специјалист за јавно-приватни партнерства во Македонија – На 8 јуни, Марјан 
Николов, Претседател на Центарот за економски анализи стана првиот овластен специјалист за 
јавно-приватни партнерства (ЈПП) во Македонија.   Во изминатите три и пол години, Проектот на 
УСАИД за деловно опкружување обезбедуваше поддршка за Марјан и четири други лица за нивно 
учество во програмата за добивање сертификати, која заеднички ја спроведуваа Институтот за 
јавно-приватни партнерства во Арлингтон, Вирџинија, САД и Центарот за вода, инженерство и 
развој при Универзитетот Лафбороу во Лестершир, Велика Британија.  Марјан веќе го применува 
стекнато знаење, затоа што веќе имплементира физибилити студии за јавно-приватни партнерства 
и дава совети за нивната финансиска структура, како за владините институции така и за приватните 
бизниси во Македонија, а свој придонес даде и во националната стратегија за ЈПП.  
 

Нов закон за невладини организации – На 12 април 2010 год., Собранието на Република 
Македонија го донесе новиот Закон за асоцијации и фондации, познат како Закон за невладини 
организации. И покрај тоа што не е идеален, законот претставува значаен развоен настан за 
Македонија заради следниве работи: (1) обезбедува сеопфатна и прогресивна законска рамка за 
НВО; (2) ја поддржува нивната одржливост преку тоа што дозволува НВО да се вклучат во 
економски активности; (3) помага да се зголеми социјалното влијание на граѓанскиот сектор преку 
воведувањето „статус на јавна придобивка“ и (4) дополнително го приближува македонскиот правен 
систем до европските стандарди.  Во подготовката на нацрт законот беше вклучено и граѓанското 
општество кое даваше коментари и предлагаше промени во него.  УСАИД обезбеди поддршка за 
новиот закон преку Европскиот центар за непрофитно право (European Center for Not-for-Profit Law 
(ECNL) од Будимпешта, кој беше партнер на Проектот за зајакнување на граѓанското општество. Во 
целиот процес на подготовка на нацрт законот, ECNL обезбедуваше техничка помош и 
компаративна експертиза за засегнатите страни, вклучително и за работната група која работеше 
на Законот за невладини организации при Министерството за правда и за локалните организации 
кои беа претставници во работната група. 
 
Ученичките научни клубови го поттикнуваат интересот за наука 
Во март оваа година, Проектот на УСАИД за основно образование 
ги покани училиштата да основаат Ученички научни клубови, чија 
цел би била да им помогнат да учениците да ги подобрат своите 
оцени и да ги мотивираат да го продолжат образованието во 
полето на науката, технологијата, инженерството и математиката. 
Беа формирани триесет клубови, под раководство на 44 
наставници од 22 основни училишта. Пред самиот почеток на 
летниот распуст, Проектот одржа презентации во Велес, Битола и 
Скопје, каде различните Научни клубови се собраа на едно место 
за да ги презентираат своите проекти. Членовите на клубовите 
одржаа презентации чија цел беше да ја објаснат и демонстрираат 
нивната работа.  Над 200 лица, вклучително наставници, ученици, родители, директори на 
училишта, советници за образование и инспектори присуствуваат на секоја од презентациите. 

Кратки вести од УСАИД  

УСАИД Македонија и УСАИД Албанија промовираа IPA 
прекугранична соработка – Проектот на УСАИД за локална самоуправа 
во Македонија и Проектот на УСАИД за локална самоуправа во Албанија 
заеднички одржаа конференција на 17-18 јуни со цел да им помогнат на 
општините при подготвувањето на успешни апликации за добивање 
финансиски средства од Програмата за прекугранична соработка на 
Инструментот за предпристапна помош на ЕУ (IPA).  Овие финансиски 
средства би овозможиле да се инвестира во имплементација на 
општински програми за капитално подобрување. Конференцијата им 

помогна на општините да воспостават долгорочни партнерства и мрежи, да развијат успешни предлог 
проекти и да го подобрат нивниот капацитет за планирање и менаџирање со проекти.  Ова беше втор 
настан кој заеднички го организираат два проекта на УСАИД. Помали работни групи од 
партнерските општини од обете страни на границата заеднички работеа на преточување на 
идентификуваните идеи во специфични предлог проекти.  Пред одржувањето на оваа конференција, 
со помош на УСАИД, 10 подобни погранични општини од обете земји (Струга, Гостивар, Прилеп, Могила 
и Тетово и Поградец, Корча, Либражд, Елбасан и Грамш) потпишаа Меморандуми за соработка, кои 
претставуваат предуслов за аплицирање за финансиски средства од IPA програмата за прекугранична 
соработка. 
 

УСАИД се збогува со дел од раководниот персонал – Ова лето си заминуваат 
тројца членови од раководниот персонал на Мисијата.   
Директорот на Мисијата Мајкл Фриц се пензионира од УСАИД, каде за прв пат се 
вработи во 1988 година, како Практикант за меѓународен развој во Вашингтон Д.Ц.  Тој 
има работено во мисии на Агенцијата во Брегот на Слонова Коска, Бурунди, Украина, 
Босна и Херцеговина, Боцвана и Централните Азиски Републики, а пред да дојде во 
Македонија, во 2008 година, беше директор на Мисијата во Бугарија. Мајк и понатаму ќе биде „во 
соседството“ затоа што тој ќе се пресели со своето семејство во Белград, каде неговата сопруга 
Сузан ќе биде директор на Мисијата на УСАИД во Србија.  
 

Тим Донеј работеше како Супервизор на програми во Македонија од август 2006 
година. Тој за првпат се вработи во УСАИД во 2002 година, на истото работно место 
во Гана.  Тим прифати едногодишен ангажман како Службеник за општ развој во 
УСАИД/Ирак, но планира периодично да доаѓа во Скопје во текот на следната 
година, затоа што Македонија ќе остане негова домашна база кога ќе ги напушти 

должностите во Ирак. 
 

Кен Лизио беше ангажиран на една година како Тим лидер за демократија и владеење.  
Пред да дојде во Македонија, тој работеше како Тим лидер за демократија и владеење 
во УСАИД/Гвајана и УСАИД/Руанда и Раководител за демократија и владеење во 
УСАИД/Индонезија.  Кен заминува од УСАИД за да продолжи да работи како Директор 
на ниво на држава за Американската организација за помош на бегалци од Блискиот 
Исток (ANERA) со седиште во Ерусалим. 
 

Придонесот на овие членови на раководниот персонал беше огромен во исполнувањето на целите 
на УСАИД за промовирање на економски раст, демократија, локалната самоуправа и образование 
во Македонија. Им посакуваме успех во нивниот понатамошни ангажмани. Исто така, им 
посакуваме добредојде на Ерин Николсон Пацифик како наш нов Супервизор на програми и Ерик 
Пацифик како наш нов Тим лидер за демократија и владеење, но за нив ќе ви раскажеме во нашето 
следно издание.  

Кратки вести од УСАИД  

Американска агенција за меѓународен развој (УСАИД)  
Американска амбасада, Самоилова 21, 1000 Скопје, Македонија  
Телефон: +(389) 2 310 2000; Факс: +(389) 2 310 2463  
Канцеларија на УСАИД за односи со јавноста: +(389) 2 310 2314, skellman@usaid.gov  
Американскиот народ, преку УСАИД, има инвестирано преку 500 милиони долари во Македонија, започнувајќи од 1993 година. 
УСАИД имплементира проекти кои креираат работни места, ја намалуваат корупцијата и ги подобруваат вештините за 
вработување кај македонските студенти. Овие иницијативи го подобруваат квалитетот на животот и ја поддржуваат 
македонската транзиција кон една стабилна и просперитетна демократија. УСАИД обезбедува економска и хуманитарна помош 
во преку 100 земји. За повеќе информации за програмите на УСАИД за економски развој, образование, демократија и 
управување, посетете ја веб страницата: http://macedonia.usaid.gov  


